
REGOLAMENT TAL-KUNSILL (KE) Nru ..../2007

li

li jestendi d-dazju anti-dumping definittiv impost bir-Regolament (KE) Nru 398/2004 fuq l-

importazzjoni tas-silikon li joriġina mir-Repubblika Popolari taċ-Ċina għal importazzjonijiet 

tas-silikon ikkonsenjati mir-Repubblika tal-Korea kemm jekk iddikjarat li joriġina mir-

Repubblika tal-Korea jew le

IL-KUNSILL TA’ L-UNJONI EWROPEA, 

Wara li kkunsidra t-Trattat li jistabbilixxi l-Komunità Ewropea, 

Wara li kkunsidra r-Regolament tal-Kunsill (KE) Nru 384/96 tat-22 ta’ Diċembru 1995 dwar il-

protezzjoni kontra importazzjonijet li huma l-oġġett ta’ dumping minn pajjiżi mhux membri tal-

Komunità Ewropea1 (“ir-Regolament bażiku”), u partikolarment l-Artikolu 13 tiegħu, 

Wara li kkunsidra l-proposta ppreżentata mill-Kummissjoni, wara konsultazzjoni mal-Kumitat 

Konsultattiv,

  

1 ĠU L 56, tas-6.3.1996, p. 1. Regolament kif l-aħħar emendat bir-Regolament (KE) Nru 
2117/2005 (ĠU L 340, tat-23.12.2005, p. 17).

Billi:

A. PROĊEDURA

1. Miżuri fis-seħħ 

(1) Permezz tar-Regolament (KE) Nru 2200/901, il-Kunsill impona dazju anti-dumping

definittiv fil-forma ta’ dazju fiss għal kull tunnellata ta’ silikon li joriġina mir-Repubblika 

Popolari taċ-Ċina (“Ċina”) fil-Komunità.

(2) Ftit wara, wara talba mressqa mill-industrija Komunitarja, il-Kunsill, permezz tar-

Regolament (KE) Nru 1607/922, ikkonkluda li l-miżuri anti-dumping fis-seħħ kienu 

assorbiti minn esportaturi Ċiniżi u impona dazju ieħor fuq l-importazzjoni tas-silikon li 

joriġina miċ-Ċina. 

(3) Fl-1997, bdew reviżjonijiet kemm ta’ skadenza kif ukoll reviżjonijiet interim .  Dawn ir-

reviżjonijiet kienu konklużi permezz tar-Regolament (KE) Nru 2496/973. Bħala riżultat ta’ 

dawn ir-reviżjonijiet, il-miżuri nżammu iżda kien ikkunsidrat aktar xieraq li tinbidel il-

forma ta’ dawn il-miżuri minn dazju fiss għal dazju ad valorem. Ir-rata ta’ dazju li kienet 

tammonta għal 49% tal-prezz CIF ta’ l-importazzjoni in konsiderazzjoni. Skond ir-regola 

ta’ l-inqas dazju, din ir-rata tikkorrispondi mal-marġni ta’ ħsara.  

(4) Wara reviżjoni ta’ skadenza, il-Kunsill ikkonkluda permezz tar-Regolament (KE) Nru 

398/20044,li għandu jinżamm id-dazju anti-dumping. 

  

1 ĠU L 198, 28.7.1990, p. 57.
2 ĠU L 170, 25.6.1992, p. 1.
3 ĠU L 345, 16.12.1997, p. 1.
4 ĠU L 66, 22.3.2004, p. 15.

2. Talba

(5) Fid-6 ta’ Marzu 2006, il-Kummissjoni rċeviet talba skond l-Artikolu 13(3) tar-Regolament 

bażiku, biex tinvestiga l-allegata evażjoni dwar il-miżuri anti-dumping imposti fuq l-

importazzjonijiet tas-silikon, klassifikabbli taħt il-Kodiċi NM 2804 69 00 (il-kontenut tas-

silikon peżat inqas minn 99,99 %), li joriġina miċ-Ċina. It-talba kienet ippreżentata minn 

Euroalliages (Kumitat ta’ kooperazzjoni ta’ l-Industrija tal-Ligi tal-Ħadid) (“l-applikant”) 

f’isem il-prodotturi li jirrappreżentaw parti kbira, jiġifieri 100 % tal-produzzjoni tas-silikon 

fil-Komunità. It-talba allegat li l-miżuri anti-dumping fis-seħħ fuq l-importazzjonijiet tas-

silikon li joriġina miċ-Ċina, kienu qed jiġu evażi permezz ta’ trasbord mir-Repubblika 

Popolari tal-Korea ("Korea").

(6) It-talba allegat ukoll li kien hemm kawża jew ġustifikazzjoni dovuti insuffiċjenti barra l-

impożizzjoni ta’ miżuri anti-dumping għal din il-bidla fil-mudell ta’ kummerċ u li l-effetti 

ta’ rimedju tal-miżuri anti-dumping eżistenti kienu qed jiġu sottominati. Volum sinifikanti 

ta’ importazzjonijiet tas-silikon mill-Korea jidher li ħa post l-importazzjoni tas-silikon miċ-

Ċina. Barra dan, kien hemm evidenza biżżejjed, li dawn l-importazzjonijiet saru bi 

prezzijiet taħt l-ispejjeż tal-produzzjoni u bi profitt raġonevoli stabbilit għall-industrija tal-

Komunità fl-investigazzjoni, li wasslet għall-miżuri eżistenti.  

(7) Finalment, l-applikanti allegaw li l-prezzijiet tas-silikon mibgħut mill-Korea kienu l-oġġett 

ta’ dumping f’relazzjoni mal-valur normali stabbilit qabel tas-silikon li jorigina miċ-Ċina. 

3. Bidu

(8) Meta stabbiliet, wara konsultazzjoni mal-Kumitat Konsultattiv, li kien hemm biżżejjed 

evidenza prima facie għall-bidu ta’ investigazzjoni skond l-Artikolu 13 tar-Regolament 

bażiku, il-Kummissjoni bdiet investigazzjoni skond ir-Regolament (KE) Nru 607/20061

(“ir-Regolament tal-bidu”). Skond l-Artikoli 13(3) u 14(5), tar-Regolament bażiku, il-

Kummissjoni, permezz tar-Regolament tal-bidu, ordnat ukoll lill-awtoritajiet doganali 

sabiex jirreġistraw l-importazzjonijiet tas-silikon ikkonsenjati mill-Korea, sew dawk li 

huma ddikjarati li joriġinaw mill-Korea kif ukoll dawk li mhumiex. 

4. Investigazzjoni

(9) Il-Kummissjoni avżat uffiċjalment lill-awtoritajiet taċ-Ċina u tal-Korea, lill-

produtturi/esportaturi fil-Komunità magħrufin li huma kkonċernati kif ukoll lill-industrija 

applikanta Komunitarja, dwar il-bidu ta’ investigazzjoni. Intbagħtu kwestjonarji lill-

produtturi/esportaturi fil-Korea u lill-awtoritajiet Ċiniżi u Koreani. Il-partijiet interessati 

ngħataw l-opportunità li jgħarrfu l-opinjoni tagħhom bil-miktub u biex jitolbu smigħ fil-

limitu ta’ żmien speċifikat imsemmi fir-Regolament tal-bidu. Il-partijiet kollha kienu 

infurmati li n-nuqqas ta’ kooperazzjoni jista’ jwassal għall-applikazzjoni ta’ l-Artikolu 18 

tar-Regolament bażiku u għal sejbiet fuq il-bażi tal-fatti disponibbli.  

(10) Il-Kummissjoni ma rċeviet l-ebda kwestjonarju mill-esportaturi/produtturi fiċ-Ċina u ma 

rċeviet l-ebda kumment mill-awtoritajiet Ċiniżi.

(11) Żewġ kumpanniji Koreani offrew li jikkooperaw fl-investigazzjoni. Waħda biss minn 

dawn importat is-silikon miċ-Ċina għall-Korea, iżda ma esportatx lejn il-Komunità. Il-

kumpannija Koreana l-oħra la pproduċiet u lanqas importat is-silikon. 

  

1 ĠU L 107, ta’ l-20.4.2006, p. 24.

5. Perijodu ta’ Investigazzjoni 

(12) Il-perijodu ta’ investigazzjoni kopra l-perijodu ta’ bejn l-1 ta’ April 2005 u l-31 ta’ Marzu 

2006 (il-Perijodu ta’ l-investigazzjoni – PI). Id-data nġabret mill-2001 sat-tmiem tal-PI 

sabiex jiġi investigat l-allegat bdil fix-xejra ta’ kummerċ. 

B. RIŻULTATI TA’ L-INVESTIGAZZJONI

1. Konsiderazzjonijiet ġenerali/grad ta’ kooperazzjoni 

(13) Kif imsemmi fil-premessa (10), l-ebda produttur/esportatur tas-silikon ma kkoopera fl-

investigazzjoni u ma ngħatat l-ebda informazzjoni rilevanti għall-investigazzjoni minn 

kwalunkwe importatur mill-Komunità. Kif imsemmi fil-premessa (11), żewġ kumpanniji 

Koreani biss ikkooperaw iżda ma esportawx silikon lejn il-Komunità fil-perijodu 

kkunsidrat.  Għal din ir-raġuni, is-sejbiet fil-qasam tas-silkon ikkonsenjat lejn il-Komunità 

mill-Korea kellhom isiru skond il-bażi tal-fatti li hemm skond l-Artikolu 18 tar-

Regolament bażiku. 

2. Prodott ikkonċernat u prodott simili 

(14) Il-prodott ikkonċernat huwa l-istess bħal dak ta’ l-investigazzjoni oriġinali i.e. is-silikon li 

joriġina miċ-Ċina kklassifikat skond il-Kodiċi NM 2804 69 00 (il-kontenut tas-silikon 

peżat inqas minn 99,99 %). Huwa mfakkar li s-silikon li huwa iktar pur, jiġifieri li jkollu 

mhux inqas minn 99,99 % ta' silikon peżat, użat l-aktar fl-industrija tas-semikondutturi

elettroniċi, jaqa' taħt Kodiċi NM differenti u ma jaqax taħt din il-proċedura. 

(15) Mill-informazzjoni riċevuta miż-żewġ kumpanniji Koreani li kkooperaw kif ukoll mill-

informazzjoni disponibbli fit-talba magħmula mill-applikant, ġie konkluż li s-silikon 

esportat lejn il-Komunità miċ-Ċina u s-silikon mibgħut mill-Korea fil-Komunità 

għandhom l-istess karatteristiċi fiżiċi bażiċi u l-istess użu.  Għalhekk huma kkunsidrati 

bħala prodotti simili fi ħdan it-tifsira ta’ l-Artikolu 1(4) tar-Regolament bażiku. Ma saret l-

ebda preżentazzjoni li turi l-kuntrarju waqt l-investigazzjoni. 

3. Bidla fix-xejra ta’ kummerċ bejn pajjiżi terzi u l-Komunità 

(16) Kif iddikjarat hawn fuq, il-bidla fix-xejra ta’ kummerċ allegatament nibtet mit-trasbord 

permezz tal-Korea. 

(17) Minħabba nuqqas ta’ kooperazzjoni mill-kumpanniji esportaturi Koreani, il-volum u l-

valur ta’ l-esportazzjonijiet Koreani tal-prodott ikkonċernat lejn il-Komunità kien 

iddeterminat skond l-informazzjoni disponibbli li f’dan il-każ kienet l-istatistika ta’ l-

importazzjonijiet  tal-Eurostat. 

(18) Il-bidla fix-xejra ta’ kummerċ hija bbażata fuq data mill-ewwel skeda hawn isfel. Volum 

kbir tas-silikon beda jiġi importat mill-Korea fil-Komunità fl-2002 u l-2003 u baqa’ f’livell 

għoli sal-PI. Volumi ta’ importazzjonijiet sinifikanti mibgħuta mill-Korea, partikolarment 

bejn l-2003 u l-PI, filwaqt li kienu fluttwanti waqt il-perijodu, ikkoinċidew ma tnaqqis 

kontinwu u sostanzjali (iktar minn 50%) ta’ l-importazzjonijiet miċ-Ċina. 

Skeda 1: importazzjonijiet tas-silikon miċ-Ċina u l-Korea (volum) 

Pajjiż 2002 2003 2004 2005 PI (04/2005 –

03/2006

Ċina 

(tunnellati)

39 705 56 226 55 939 30 346 22 358

Korea 

(tunnellati)

1 070 5 540 2 340 4 380 3 658

Sors: Eurostat.

4. Proċess ta’ evażjoni misjuba

u kawża vera insuffiċjenti jew ġustifikazzjoni ekonomika 

(19) Billi l-ebda kumpannija Koreana li esportat is-silikon lejn l-UE ma kkooperat fl-

investigazzjoni preżenti, il-kalkolu ta’ l-evażjoni kien ibbażat fuq l-informazzjoni 

disponibbli skond l-Artikolu 18 tar-Regolament bażiku, inkluża l-informazzjoni pprovduta 

fl-ilment. L-investigazzjoni ma rrivelat l-ebda informazzjoni li timplika li dak is-silikon 

kien prodott fil-Korea. Għall-kuntrarju, ż-żewġ kumpanniji Koreani li kkooperaw 

ikkonfermaw li ma teżisti l-ebda produzzjoni tas-silikon fil-Korea.  

(20) Għalhekk ġie konkluż li, fin-nuqqas ta’ xi kawża vera suffiċjenti oħra jew ġustifikazzjoni 

ekonomika fis-sens tat-tieni sentenza ta’ l-Artikolu 13(1) tar-Regolament bażiku, il-bidla 

fix-xejra ta’ kummerċ nibtet mid-dazju anti-dumping imposta fuq l-importazzjonijiet tas-

silikon li joriġina miċ-Ċina u wieħed irid jassumi li, kif saħaq il-kwerelant, din tikkonsisti 

fi trasbord mill-Korea.

5. Sottominar ta’ l-effetti ta’ rimedju tad-dazju 

f’termini tal-prezzijiet u/jew il-kwantitajiet tal-prodott simili 

(21) Mid-data imsemmija fil-premessa (18), huwa evidenti li seħħet bidla kwantitattiva fix-

xejra ta’ importazzjonijiet tal-prodott ikkonċernat fil-Komunità u li l-importazzjonijiet 

Ċiniżi fil-Komunità naqsu sostanzjalment fl-2005, filwaqt li fl-istess ħin kien hemm żieda 

fl-esportazzjoni tal-prodott ikkonċernat mill-Korea lejn il-Komunità, pajjiż fejn m’hemmx 

produzzjoni tas-silikon. Għalhekk huwa ċar li l-bidla nnotata fl-imxijiet tal-kummerċ 

issottominat l-effetti ta’ rimedju tal-miżuri, f’termini tal-kwantitajiet importati fis-suq 

Komunitarju anke jekk l-importazzjonijiet mill-Korea waqt il-PI ammontaw għal ħafna 

inqas mit-tnaqqis ta’ importazzjonijiet miċ-Ċina bejn l-2004 u l-PI. 

(22) Rigward il-prezzijiet tas-silikon mibgħut mill-Korea, fin-nuqqas ta’ kooperazzjoni, kien 

meħtieġ li ssir referenza għad-data tal-Eurostat. Instab li l-prezzijiet medji ta’ l-

esportazzjonijiet mill-Korea lejn il-Komunità kienu ferm taħt il-prezzijiet tal-bejgħ u l-

ispejjeż ta’ l-industrija kif stabbiliti fl-investigazzjoni li wasslet għall-impożizzjoni tal-

miżuri fis-seħħ.  

Skeda 2: importazzjonijiet tas-silikon miċ-Ċina u l-Korea (EUR għal kull tunnellata) 

Pajjiż 2002 2003 2004 2005 PI (04/2005 –

03/2006

Ċina 1 063 1 000 1 026 964 1 001

Korea 1 031 912 961 1 039 1 061

Sors : Eurostat.

(23) Għalhekk ġie konkluż li l-importazzjonijiet tal-prodott ikkonċernat mill-Korea 

jissottominaw l-effetti ta’ rimedju tad-dazju kemm f’terminu ta’ kwantitajiet u ta’ 

prezzijiet.

6. Evidenza ta’ dumping f’rabta

mal-valur normali tal-prodott simili stabbilit aktar qabel 

(24) Kif spjegat fil-premessi (10) u (11), meta tkun ikkunsidrata l-assenza ta’ kooperazzjoni u 

sabiex jiġi ddeterminat jekk setgħetx tinstab evidenza ta’ dumping fir-rigward ta’ l-

esportazzjonijiet tal-prodott ikkonċernat mill-Korea lejn il-Komunità waqt il-PI, intużat id-

data tal-Eurostat fil-livell ta’ NM skond l-Artikolu 18 tar-Regolament bażiku bħala l-bażi 

sabiex jiġu stabbiliti l-prezzijiet ta’ l-esportazzjonijiet lejn l-UE. 

(25) Skond l-Artikolu 13(1) tar-Regolament bażiku, dawn il-prezzijiet ta’ l-esportazzjonijiet 

tqabblu mal-valur normali stabbilit aktar qabel, f’dan il-każ il-valur normali kien stabbilit 

fl-aktar reviżjoni ta’ skadenza reċenti. 

(26) Skond l-Artikolu 2(11) u 2(13) tar-Regolament bażiku, paragun tal-valur medju normali 

peżat kif stabbilit waqt l-investigazzjoni ta’ reviżjoni ta’ skadenza mal-prezzijiet ta’ l-

esportazzjoni medji peżati waqt il-PI ta’ din l-investigazzjoni, espress bħala perċentwali

tal-prezz CIF fil-frontiera tal-Komunitá bid-dazju mhux imħallas, ikkonferma dumping

sinifikanti. 

Ċ. MIŻURI

(27) Fid-dawl tas-sejbiet hawn fuq, instab li kien hemm evażjoni fi ħdan it-tifsira tat-tieni 

sentenza ta’ l-Artikolu 13(1) tar-Regolament bażiku. Skond l-ewwel sentenza ta’ l-Artikolu 

13(1), il-miżuri eżistenti anti-dumping fuq l-importazzjonijiet tal-prodott ikkonċernat li 

joriġina miċ-Ċina, għandhom ikunu estiżi għall-importazzjonijiet ta’ l-istess prodott 

mibgħut mill-Korea, kemm jekk iddikjarat bħala li joriġina mill-Korea jew le.  

(28) Il-miżuri estiżi għandhom ikunu dawk stabbiliti fl-Artikolu 1(2) tar-Regolament (KE) Nru 

398/2004, u li huma dazju anti-dumping definittiv ta’ 49 % li japplika għall-prezz nett, 

ħieles fil-fruntiera Komunitarja, qabel id-dazju doganali. 

(29) Skond l-Artikolu 13(3) u 14(5) tar-Regolament bażiku, li jipprevedi li kwalunkwe miżura 

estiża għandha tapplika għall-importazzjonijiet li daħlu fil-Komunità taħt reġistrazzjoni 

imposta bir-Regolament tal-bidu, għandhom jinġabru dazji fuq dawk l-importazzjonijiet 

irreġistrati tas-silikon mibgħuta mill-Korea. 

D. TALBIET GĦAL EŻENZJONI 

(30) Għalkemm waqt din l-investigazzjoni ma nstabx jew ma rrivela lilu nnifsu lill-

Kummissjoni l-ebda produttur/esportatur ġenwin tas-silikon lejn il-Komunità fil-Korea, 

dawk l-esportaturi kkonċernati li jikkunsidraw li jressqu talba għal eżenzjoni mid-dazju 

kontra d-dumping estiż skond l-Artikolu 13(4) tar-Regolament bażiku ser jintalbu jimlew 

kwestjonarju sabiex il-Kummissjoni tkun tista’ tiddetermina jekk tistax tingħata eżenzjoni.  

Din l-eżenzjoni tista’ tingħata wara li tkun ivvalutata s-sitwazzjoni fis-suq tal-prodott 

ikkonċernat,  il-kapaċità tal-produzzjoni, il-kapaċità ta’ l-utilizzazzjoni, l-akkwist u l-bejgħ 

u l-probabbiltà ta’ kontinwazzjoni tal-prattiċi li għalihom hemm kawża vera jew 

ġustifikazzjoni ekonomika insuffiċjenti u l-evidenza dumping . Il-Kummissjoni 

normalment twettaq ukoll żjarat ta’ verifika fuq il-post. It-talba għandha tkun indirizzata 

lill-Kummissjoni mill-ewwel bl-informazzjoni rilevanti kollha b’mod partikolari xi bdil fl-

attivitajiet tal-kumpannija relatati mal-produzzjoni u l-bejgħ. 

(31) Fejn tingħata eżenzjoni, il-Kummissjoni, wara konsultazzjoni mal-Kumitat Konsultattiv, 

ser tipproponi l-emenda għal dan ir-Regolament kif adatt. Kull eżenzjoni sussegwentement 

mogħtija tkun ikkontrollata sabiex tiġi żgurata l-konformità mal-kondizzjonijiet stabbiliti 

hemmhekk. 

E. PROĊEDURA

(32) Il-partijiet interessati kienu informati bil-fatti u l-konsiderazzjonijiet essenzjali li abbażi 

tagħhom il-Kunsill kellu l-intenzjoni li jestendi d-dazju anti-dumping definittiv fis-seħħ u 

ngħataw l-opportunità li jikkumentaw u li jinstemgħu.  Ma ġie riċevut l-ebda kumment ta’ 

natura li jibdel il-konklużjonijiet ta’ hawn fuq. 

ADOTTA DAN IR-REGOLAMENT:

Artikolu 1

1. Id-dazju anti-dumping definittiv impost bir-Regolament (KE) Nru 398/2004 fuq l-

importazzjonijiet tas-silikon li jaqgħu taħt il-kodiċi NM 2804 69 00 u li joriġina mir-

Repubblika Popolari taċ-Ċina, huwa hawnhekk estiż għall-importazzjonijiet tas-silikon li 

jaqgħu taħt il-kodiċi NM ex 2804 69 00 (kodiċi TARIC 2804 69 00 10), mibgħut mir-

Repubblika tal-Korea kemm jekk iddikjarat li joriġina mir-Repubblika  tal-Korea jew le.  

2. Id-dazji estiżi bil-paragrafu 1 ta’ dan l-Artikolu għandhom jinġabru fuq l-importazzjonijiet 

irreġistrati skond l-Artikolu 2 tar-Regolament tal-Kummissjoni (KE) Nru 607/2006 u l-

Artikoli 13(3) u 14(5) tar-Regolament (KE) Nru 384/96. 

3. Għandhom japplikaw id-dispożizzjonijiet fis-seħħ li jikkonċernaw id-dazji doganali. 

Artikolu 2

1. It-talbiet għall-eżenzjoni mid-dazju estiż bl-Artikolu 1 għandhom isiru bil-miktub b’waħda 

mil-lingwi uffiċjali tal-Komunità u għandhom ikunu ffirmati minn persuna awtorizzata li 

tirrappreżenta lill-applikant. Din it-talba għandha tintbagħat f’dan l-indirizz: 

Kummissjoni Ewropea 

Direttorat-Ġenerali għall-Kummerċ 

Direttorat B

Uffiċċju: J-79 05/17

Faks (32 2) 295 65 05



17000/2/06 REV 2 12
DG E II MT

2. Skond l-Artikolu 13(4) tar-Regolament (KE) Nru 348/96, il-Kummissjoni, wara 

konsultazzjoni mal-Kumitat Konsultattiv, tista’ tawtorizza b’deċiżjoni, l-eżenzjoni ta’ l-

importazzjonijiet li ma jevitawx il-miżuri anti-dumping imposti bir-Regolament (KE) Nru 

398/2004 mid-dazju estiż bl-Artikolu 1. 

Artikolu 3

L-awtoritajiet doganali huma hawnhekk mitlubin li jwaqqfu r-reġistrazzjoni ta’ l-importazzjonijiet 

stabbiliti skond l-Artikolu 2 tar-Regolament (KE) Nru 607/2006. 

Artikolu 4

Dan ir-Regolament għandu jidħol fis-seħħ fil-jum ta’ wara l-pubblikazzjoni tiegħu fil-Ġurnal 

Uffiċjali ta’ l-Unjoni Ewropea. 

Dan ir-Regolament għandu jorbot fl-intier tiegħu u japplika direttament fl-Istati Membri kollha.

Magħmul fi Brussell,

Għall-Kunsill

Il-President


